
Anotatsiya. G’o’za tunlami, tuganak uzunburun, akatsiya va beda shirasi, donxo’rlar, 

o’rgimchakkanalar, gamma tunlami, ko’sak qurti, ildiz qurti, yovvoyi tunlam, undov 

tunlami kabi kemiruvchi zararkunandalar takroriy ekilgan loviya maydonlarida uchraydi. 

Kalit so’zlar. Tuganak uzunburuni, akatsiya va beda shirasi, donxo’rlar, o’rgimchakkana, 

tunlamlar. 

Аннотация. Грызуны-вредители, долгоносики, тли акации и люцерны, зерновой 

сверлильщик, паутинный клещ, гамма-сверлильщик, хлопковая совка, корневая 

совка  часто встречаются на повторно засеянных полях фасоли. 

Ключевые слова. Долгоносики, тли акации и люцерны, зерноядные насекомые, 

пауки 

 

Кириш. Respublikamiz hududida keyingi yillarda takroriy ekin sifatida loviya ekib 

kelinmoqda.  Loviya maydonlari yildan-yilga kengayib bormoqda. Shu bilan bir vaqtda 

bilan bir vaqtda zararkunanda, kasallik va begona o’tlardan himoya qilish hosilni saqlab 

qolish uchun muhimdir. 

BMTning FAO oziq-ovqat va qishloq xo'jaligi tashkiloti sessiyasida qishloq xo'jalik 

zararkunandalari oziq-ovqat xavfsizligiga jiddiy xavf solayotganligi va ularning ta'sirida 

qishloq xo'jalik ekinlarining 40% hosili nobud bo'layotganligi va bu nobudgarchilik dunyo 

miqyosida 220 million AQSH dollarini tashkil qilinishi ta'kidlandi. Shu sababli 

o'simliklarni himoya qilish respublikamizda qishloq xo'jaligini 2030 yilgacha barqaror 

rivojlantirishda asosiy yo'nalishlardan hisoblanadi. 

Dunyo qishloq xo’jaligining asosiy tarmog’i hisoblangan dukkakli don ekinlari 

inson uchun eng zarur oqsil, yog’ va uglevodlarga boy bo’lganligi sababli inson organizmi 

tomonidan ko’p talab qilinadigan oziqa mahsuloti hisoblanadi.  Shunga ko’ra dukkakli don 

ekinlarida zarar keltirayotgan zararkunandalarning tur tarkibi, biologik xususiyatlari, 

tarqalishi va zararini o’rganish asosida ularga qarshi samarali kurash choralarini ishlab 

chiqish va amaliyotga tadbiq etish borasida olib borilayotgan ilmiy-tadqiqotlarni amalga 

oshirish dolzarb vazifalardan hisoblanadi. 

Tadqiqot uslublari. Tadqiqotlar umumiy entomologiya hamda qishloq xo'jalik 

entomologiyasida keng foydalaniladigan usul va uslublar yordamida bajarildi. 

Entomologik hisoblar va kuzatuvlarni G.Ya.Bey-Bienko, L.A.Kopaneva aniqlagichlari 

yordamida; zararkunandalarning zichligi, uchrashi, dominantlarini aniqlashda K.Fasulati 

uslublari; Hasharotlarning zararlilik darajasi V.I.Tanskiy uslubi boʻyicha aniqlandi. 

Agrotoksikologik tajribalarni K.A.Gar, Sh.T.Xoʻjaev uslubiga muvofiq oʻtkazildi. Dala va 

laboratoriya tajribalarida biologik samaradorlikni hisoblash nazorat variantini inobatga 

oladigan Sh.S.Abbot formulasiga muvofiq aniqlandi. 

Tadqiqot natijalari. Tadqiqotlarda такрорий экилган ловия zararkunandalar 

ichida keltiradigan zarari bilan iqtisodiy axamiyatga ega bo’lgan 5  turdagi zararkunandalar 

asosiy dominant turlar deb topilgan.  Bular oddiy o’rgimchakkana – Tetranychus urticae 

Koch., maysa uzunburuni qo’ng’izi – Setona cylindricollis Fahr., loviya donxo’ri – 

Acanthoscelides altectus Sag., akatsiya shirasi – Aphis medicagines craccivora Koch., 

g’o’za tunlami – Heliothis armigera Hb kabi zararkunandalardir. Ushbu 

zararkunandalardan loviya ekini 

 
1-rasm. O’rgimchakkana (Tetranychus urticae Koch.) va loviya bargini 

zararlashi. 

2 -rasm. Poliz shirasi rivojlanish sikli. 

 

 
3-rasm. Bit imagosi. 

uchun bioekologiyasi o’rganilgan hamda fenokalendar tuzilgan.  Shu bilan birga 

ularni zararlash darajasi o’rganilgan. 

№ Loviyaning kemiruvchi zararkunandalari 

1 Maysa uzunburun qo’ng’izi – Setona cylindricollis Fahr. 

2 Xumkalla (kravchik) qo’ng’izi – Lethrus pygmaecus Ball. 

3 Dala sustkashi – Opatrum sabulasum L. 

4 Loviya donxo’ri – Acanthoscelides altectus Sag. 

5 G’o’za tunlami – Heliothis armigera Hb. 

6 Kuzgi tunlam – Agrotis segetum Schiff. 

 

№  

Loviyaning so’ruvchi zararkunandalari 

1 No’xat shirasi – Acyrthosiphon onobrychis Fonse. 

2 Poliz shirasi – Aphis gossupi Glon. 

3 Dala qandalasi – Lygus pratensis L. 

4 G’ovak hosil qiluvchi no’xat pashshasi – Liriomysa cicerina Rond. 

5 Оddiy o’rgimchakkana – Tetranychus urticae Koch. 

 

Takroriy  ekilgan loviya maydonlarida zararkunandalardan g’o’za tunlami, tuganak 

uzunburun, akatsiya va beda shirasi, donxo’rlar, o’rgimchakkana uchraydi. 

Takroriy ekilgan loviya ekinini o’simlik bitlarining bir necha turlari zararlaydi, ular 

dukkak hosilini 20% gacha kamaytirishi aniqlangan. Bitlar o’simlik shirasini so’rib uni 

mahsuldorligiga jiddiy ta’sir ko’rsatadi. Ayniqsa, g’o’za yoki poliz biti, beda yoki akatsiya 

biti, shaftoli bitlari katta zarar keltiradi. 

Loviyaga bir necha turdagi tunlamlar jiddiy zarar keltiradi. Bular gamma tunlami, 

ko’sak qurti, ildiz qurti, yovvoyi tunlam, undov tunlami hisoblanadi. Karadrina o’ta xavfli 

zararkunanda bo’lib davriy ravishda rivojlanib, o’simlik barglarini kemirib zarar yetkazadi. 

Xulosa. Zararkunandalardan g’o’za tunlami, tuganak uzunburuni, akatsiya va beda 

shirasi, donxo’rlar, o’rgimchakkanalar takroriy ekilgan loviya ekin maydonlarida uchraydi. 

Loviya hosil elementlariga gamma tunlami, ko’sak qurti, yovvoyi tunlam, undov tunlami 

kabi kemiruvchi zararkunandalar jiddiy zarar keltiradi. 

